
КОМИ РЕСПУБЛИКАЛӦН 

ОЛАНПАС
Муниципальнӧй нормативнӧй инӧда акт балаяслӧн ладмӧдан тӧдчанатор донъялӧм да муниципальнӧй нормативнӧй актъяс серти экспертиза нуӧдӧмын  ӧткымын юалӧм йылысь

Примитӧма Коми Республикаса 

Каналан Сӧветӧн 

         2014 вося лӧддза-номъя тӧлысь 11 лунӧ
Тайӧ Оланпасыс “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпаслӧн 7 да 46 статьяяс серти ладмӧдӧ торъя юалӧмъяс, кутшӧмъяс йитчӧны муниципальнӧй инӧда акт балаяслӧн ладмӧдан тӧдчанатор донъялӧмкӧд да муниципальнӧй нормативнӧй актъяс серти экспертиза нуӧдӧмкӧд. 
1 статья 
1. Муниципальнӧй нормативнӧй инӧда акт балаяс, кутшӧмъяс йитчӧны предпринимательскӧй да инвестиционнӧй удж збыльмӧдӧмкӧд (водзӧ - балаяс), кӧні колӧ донъявны ладмӧдан тӧдчанатор, мый нуӧдӧны Коми Республикаын меставывса асвеськӧдлан органъясӧн нуӧдан  муниципальнӧй нормативнӧй инӧда актъясӧн урчитӧм пӧрадок серти.

2. Балаяслысь ладмӧдан тӧдчанаторсӧ донъялӧны, медым индыны  положениеяс, мый индӧ лишнӧй могъяс, ӧлӧдӧмъяс да дзескӧдӧмъяс предпринимательскӧй да инвестиционнӧй удж субъектъяслы либӧ налӧн нуӧдӧмын, а сідзжӧ положениеяс, мый вӧсна артмӧ  предпринимательство да инвестиция субъектъяслӧн да меставывса сьӧмкудъяслӧн подулавтӧм рӧскод.

3. Коми Республикаын  меставывса асвеськӧдлан органъяс  балаяслӧн ладмӧдан тӧдчанатор донъялан пӧрадок урчитӧм дырйи вермасны босьтны тӧд вылӧ пӧрадоклысь положениеяс, кутшӧмъясӧс артыштӧма, медым донъявны Коми Республикаса олӧмӧ пӧртысь власьт органъясӧн Коми Республикаса нормативнӧй инӧда акт балаяслысь тӧдчӧмсӧ, мый йитчӧ предпринимательскӧй да (либӧ) инвестиционнӧй уджкӧд.

2 статья 
1. Муниципальнӧй инӧда акт балаяс серти, мый йитчӧны предпринимательскӧй да инвестиционнӧй уджкӧд (водзӧ - инӧда актъяс),   колӧ нуӧдны экспертиза, мый нуӧдӧны Коми Республикаын меставывса асвеськӧдлан органъяс муниципальнӧй нормативӧй актъясӧн урчитӧм пӧрадок серти.

2. Инӧда актъяс серти экспертиза нуӧдсьӧ, медым аддзыны положениеяс, кутшӧмъяс омӧльтӧны предпринимательскӧй да инвестиционнӧй удж.

3. Коми Республикаын меставывса асвеськӧдлан органъясӧн инӧда актъяс серти экспертиза нуӧдан пӧрадок урчитӧм дырйи позьӧ босьтны тӧд вылӧ пӧрадоклысь положениеяс, мый артыштӧма предпринимательскӧй да (либӧ) инвестиционнӧй удж нуӧдан юалӧмъяскӧд, Коми Республикаса олӧмӧ пӧртысь власьт органъясӧн збыльмӧдӧм Коми Республикаса нормативнӧй инӧда актъяс серти нуӧдӧм вылӧ.

3 статья
Тайӧ Оланпасыс вынсялӧ сійӧс официальнӧя йӧзӧдан лунсянь да инмӧ: 

1) “Сыктывкар” кар кытшса муниципальнӧй юкӧн серти – 2015 вося тӧвшӧр  тӧлысь 1 лунсянь;

2) Коми Республикаын муниципальнӧй районъяслӧн, кар кытшъяслӧн муниципальнӧй юкӧнъяс серти, “Сыктывкар” кар кытшса муниципальнӧй юкӧн кындзи, - 2016 вося тӧвшӧр тӧлысь 1 лунсянь;

3) Коми Республикаын мукӧд муниципальнӧй юкӧн серти – 2017 вося тӧвшӧр тӧвся 1 лунсянь.
Коми Республикаса Юралысьлысь 

могъяс недыр олӧмӧ пӧртысь




               В.М. Гайзер 

Сыктывкар

2014 вося лӧддза-номъя тӧлысь 24 лун

